Nr.61 i Regj. Themeltar.

Nr.85 i Vendimit

VENDIM

NË EMËR TË REPUBLIKËS

Kolegjet e Bashkuara te Gjykates se Larte te perbere nga:

Thimjo Kondi
Kryetar 

Bashkim Caka
Anëtar

Kristaq Ngjela
Anëtar

Nikoleta Kita
Anëtare

Ylvi Myrtja
Anëtar

Agron Lamaj
Anëtar

Natasha Sheshi
nëtare

Artan Hoxha
Anëtar

Metush Saraçi
Anëtar

Valentina Kondili
Anëtare

Vladimir Metani
Anëtar

Vladimir Bineri
Anëtar

Zamir Poda
Anëtar

Irma Bala
Anëtare

Perikli Zaharia
Anëtar 

Evgjeni Sinoimeri
Anëtare

ne seancen gjyqesore te dates 29.06.2001 mori ne shqyrtim ceshtjen nr.61 qe i perket:

PADITËS:
KONFEDERATA E SINDIKATAVE TE
 SHQIPERISE, perfaqesuar nga av. H. Kraja

TË PADITUR:
KOMISIONI I KTHIMIT TE PRONAVE
 PRANE KESHILLIT TE RRETHIT VLORE,
  ne mungese.




         
TRASHEGIMTARET E KOSTA KOCULIT
 (THANAS ARJADHIMI, LIRIKA KOCULI)
 perfaqesuar nga av. V. Karaj dhe av. H. Bakija.

OBJEKTI I PADISË:
Kundershtim i vendimit te K.K.K.Pronave 
nr.204, date 4.11.1994.

Baza ligjore: Ligji nr.7698 date 15.4.1993 
dhe udhezimi nr.3, date 21.6.1993.

Gjykata e Rrethit Vlore, me vendimin nr.226, date 5.2.1996, ka vendosur:

Rrezimin e padise se pales paditese me objekt kundershtim vendimi te KK Pronave.

Gjykata e Apelit Tirane  me vendimin nr.3438, date 14.6.1996  ka vendosur:

Lenien ne fuqi te vendimit nr.226 date 5.2.1996 te Gjykates se Rrethit Vlore.

Kolegji Civil i Gjykates se Kasacionit me vendimin nr.639 date 29.4.1997 ka vendosur:

Lenien ne fuiq te vendimit nr.3438 date 14.6.1996 te Gjykates se Apelit Tirane.

Kunder vendimit te Gjykates se Kasacionit ka bere rekurs ne interes te ligjit pala paditese, e cila kerkon prishjen e vendimit te Gjykates se Kasacionit e pushimin e çeshtjes, duke parashtruar keto shkaqe:

· Per te korrigjuar disa pasoja juridike qe ishin vertetuar mbi pasurine e sindikatave te fituar me dekretin nr.204 date 5.6.1992 ka dale ligji nr.8340/1, date 6.5.1998 “Per rregullimin e pasojave qe kane rrjedhur nga zbatimi i dekretit  nr.204, date 5.6.1992”. Ligjvenesi i ka dhene atij fuqi prapavepruese gje qe del ne titullin e tij. Sipas inventarit te Komisionit te Ministrise se Financave objekti ne konflikt hyn ne pasurine e sindikates dhe askush nuk ka te drejte ta tjetersoje kete pasuri ne favor te te treteve. Cdo vendim i KK Pronave per kthimin e ketyre pronave ish pronareve bie ne kundershtim me kete ligj.

KOLEGJET E BASHKUARA TË GJYKATËS SË LARTË


pasi degjuan relacionin e gjyqtareve Th.Kondi e E. Sinoimeri, dhe avokatin e pales paditese Haki Kraja qe kerkoi prishjen e vendimit te Kolegjit Civil te Gjykates se Kasacionit, ate te pales se paditur Virgjil Karaj qe kerkoi lenien ne fuqi te vendimit, si dhe pasi biseduan ceshtjen ne teresi,

V Ë R E J N Ë

Vendimi i Gjykates se Kasacionit me nr.639 date 29.4.1997 si dhe ai i Gjykates se Apelit Tirane me nr.3438 date 14.6.1996 jane marre ne perputhje me ligjin e si te tille duhen lene ne fuqi.

Nga aktet e dosjes rezulton se me dekretin nr.204 date 05.06.1992 “Per pasurine e sindikatave” si dhe me akt marreveshjen  date 28.2.1994 te perpiluar ne zbatim te ketij dekreti (per pjesetimin e pasurise midis bashkepronareve BSPSH, KSSH, SPNaftes e SPPorteve) pales paditese, Konfederata e Sindikatave (Dega Vlore), I ka kaluar pronesia mbi nje objekt te emertuar “godina nr.5 e ish Kampit te Punetoreve Dhermi”. Kjo godine deri ne daljen  e dekretit te mesiperm ishte pasuri ne administrim te ish Bashkimeve Profesionale.
Nga ana tjeter trashegimtaret e ish pronarit Kosta Koculi i jane drejtuar po per kete objekt Komisionit te Kthimit te Pronave prane Keshillit te Rrethit Vlore dhe ky i fundit me vendimin nr.204 date 14.11.1994 u ka njohur dhe kthyer atyre pronesine mbi ndertesen njekateshe objekt konflikti me siperfaqe 247 m2 si dhe mbi truallin prej 667 m2 me kufij te percaktuar ne vendim. Trashegimtaret e ish pronarit Koculi konform nenit 13 paragrafi 2 i ligjit nr.7698 date 15.4.1993 do t’i paguanin Buxhetit te Shtetit shumen prej 155.668 (njeqind e pesedhjete e pesemije e gjashteqind e gjashtedhjete e tete) leke – shume kjo qe perfaqeson kundervleften e 21,97% (mbi 20% e lejuar nga ligji) te vleres se punimeve te kryera nga shteti ne kete objekt. Kjo shume eshte paguar prej ish pronareve. Konfederata e Sindikatave e ka kundershtuar vendimin nr.204 date 14.11.1994 te Komisionit te Pronave me pretendimin se pronesine e objektit ne fjale e ka fituar ajo me pare me dekretin nr.204, date 05.06.1992.

Pala paditese, Konfederata e Sindikatave, ka kerkuar me padi anullimin e vendimit nr.204 te KK Pronave duke pretenduar se ai vjen ne kundershtim me Ligjin nr.7698 date 15.4.1993 si dhe me dekretin nr.204, date 05.06.1992.

Gjykata e Rrethit Vlore me vendimin nr.226 date 5.2.1996 ka rrezuar padine e ngritur nga pala paditese. Ky vendim i saj eshte lene ne fuqi dhe nga Gjykata e Apelit Tirane me vendimin nr.3438 date 14.6.1996. Kolegji Civil i Gjykates se Larte mbi ankimin e pales paditese ka vendosur me vendimin nr.639 date 29.4.1997 te lere ne fuqi vendimin e Gjykates se Apelit Tirane.

Kolegjet e Bashkuara te Gjykates se Larte nga aktet e ndodhura ne dosje arrijne ne perfundimin se vendimet e te tre gjykatave jane marre ne perputhje me ligjin.

Shkaqet e parashtruara ne rekursin ne interes te ligjit per prishjen e vendimeve Konfederata e Sindikatave i mbeshtet kryesisht ne interpretimin qe i ben Dekretit te Presidentit nr.204 date 05.06.1992 “Per pasurine e sindikatave”, si dhe  Ligjit nr.8340/1 date 6.5.1998 “Per rregullimin e pasojave qe rrjedhin nga zbatimi i dekretit nr.204 date 5.6.1992 “Per pasurine e sindikatave””.

Nisur nga sa me lart qe ne fillim shtrohen pyetjet:

· Cili eshte objekti i rregullimit juridik te dekretit ne fjale;

· Cilat jane pasojat juridike qe kane ardhur nga zbatimi i ketij dekreti;

· Ne qofte se dekreti, si akt normativ ne fuqi te barabarte me ligjin, i ka prodhuar pasojat rregullisht, atehere pse ka lindur nevoja qe gjashte vjet pas miratimit te tij, Kuvendi te nxjerre Ligjin nr.8340/1 date 06.05.1998, i cili merret me rregullimin e pasojave qe rrjedhin nga zbatimi i dekretit.

Nepermjet dekretit nr.204, date 05.06.1992 Presidenti i atehershem i Republikes, i cili ne ate kohe, ndonese ne menyre te kufizuar, kishte te drejte te ushtronte edhe funksione ligjvenese, imponoi juridikisht, d.m.th. i dha fuqi detyruese nje vullneti te caktuar politik, sipas te cilit pasurite, qe deri atehere ishin ne administrim te sindikatave, dhe qe i sherbenin veprimtarise sindikale e edukimit profesional e sindikal te punonjesve, te konsideroheshin ne te ardhmen prone te tyre.

Dekreti percaktonte ne menyre indikative cilat ishin pasurite e luajteshme e te paluajteshme te sindikatave qe i sherbenin qellimit te mesiperm, si do te behej inventarizimi i kesaj pasurie dhe ndarja e saj midis sindikatave te ndryshme; dekreti percaktonte gjithashtu cili do te ishte komisioni shteteror perkates qe do te merrej me inventarizimin, vleresimin e ndarjen e pasurise, afatet perkatese, si dhe menyren e zgjidhjes se mosmarreveshjeve eventuale.

E drejta e Presidentit per te nxjerre nje dekret normativ me fuqine e ligjit persa i perket pasojave qe sillte, por qe gjithesesi konsiderohej akt normativ nenligjor persa i perket detyrimit per t`i u neneshtruar shqyrtimit ne Kuvend ne sesionin me te afert, buronte prej nenit 28, pika 19, te Ligjit nr.7491, date 29.04.1991 “Per Dispozitat Kryesore Kushtetuese”. Sipas kesaj dispozite, “Presidenti i Republikes...  

19... ne raste te nguteshme nxjerr edhe dekrete me karakter normativ, te cilat i paraqiten per miratim Kuvendit Popullor ne sesionin me te afert”.

Mirepo, neni 29 i Ligjit Kushtetues nr.7491, date 29.04.1991, ne nenin 29 te tij, parashikonte se “Aktet qe nxjerr Presidenti i Republikes per ushtrimin e kompetencave te parashikuara ne pikat 10, 11 dhe 19 te nenit 28 te ketij ligji, marrin fuqi juridike mbasi kunderfirmohen, sipas rastit, nga Kryetari i Keshillit te Ministrave ose nga ministri perkates apo nga personat e tjere te njesuar me to”.

Ka rezultuar se dekreti i Presidentit nr.204, date 05.06.1992 “Per pasurine e sindikatave”, jo vetem nuk i eshte paraqitur per miratim Kuvendit ne sesionin me te afert, por edhe nuk eshte kunderfirmuar nga Kryeministri apo nga Ministri I Financave. Per rrjedhoje ky dekret nuk konsiderohet se ka marre fuqi juridike. Megjithate, ky dekret pa fuqi juridike eshte zbatuar dhe, ne zbatim te tij, eshte bere kalimi i pasurise ne pronesi te sindikatave te ndryshme.

Nga sa me lart konkludohet se aktet me te cilat eshte bere kalimi i pasurise ne pronesi te sindikatave jane te paligjeshme e, si te tilla, absolutisht te pavlefshme (nul). Kjo do te thote se keto akte (marrveshjet midis sindikatave per ndarjen e pasurise dhe cdo akt tjeter qe lidhet me to, e qe perben disponim te pasurise) konsideroheshin ligjerisht te paqena.

Kjo gjendje paligjshmerie eshte marre ne shqyrtim nga Kuvendi i Shqiperise i nje legjislature pasardhese, i cili, duke konstatuar se dekreti nuk ishte kunderfirmuar dhe, si i tille, nuk kish marre fuqi juridike, me ligjin nr.8340, date 06.05.1998, vendosi te mos ta miratoje ate.

Nderkohe Kuvendi miratoi Ligjin nr.8340/1 date 06.05.1998 “Per rregullimin e pasojave rrjedhur nga zbatimi i Dekretit nr.204, date 05.06.1992 “Per pasurine e sindikatave””.

Pala paditese me pretendimin qe ky ligj, eshte nje ligj me karakter prapaveprues, gje qe, sipas saj, rezulton nga vete titulli i tij, ka kerkuar qe te konsiderohen te mireqena te gjitha pasojat qe ka sjelle dekreti i paligjshem nr.204 date 05.06.1992 dhe, per rrjedhoje, te shuhen te gjitha pasojat qe kane sjelle ligje te tjera te nxjerra rregullisht pas tij, per ato pjese qe bien ne kundershtim me dekretin ne fjale dhe me ligjin nr.8340/1 date 06.05.1998, qe ka rregulluar ne menyre prapavepruese pasojat e tij. Ne kete kuader perfshihet edhe Ligji nr.7698, date 15.04.1993, “Per kthimin e kompensimin e pronave ish-pronareve”, per pjesen qe disponon ne favor te ish-pronareve ndertesa te pandryshuara apo troje te pazena, ish-prone e tyre, te shtetezuara, konfiskuara, shpronesuara etj. nga shteti pas dates 29.11.1944, sepse sipas saj (pales paditese) keto pasuri nuk mund t`u merren me sindikatave perkatese. Kjo do te thote qe te shfuqizohen te gjitha vendimet e Komisioneve te Pronave e te gjitha vendimet gjyqesore qe, per pronat e mesiperme, kane disponuar me favor te ish-pronareve apo trashegimtareve te tyre.

Mirepo Komisionet e Kthimit e Kompensimit te Pronave dhe gjykatat, kur kane shqyrtuar ceshtjet kane zbatuar ligjin e kohes qe ishte ne fuqi, d.m.th. Ligjin nr.7698, date 15.04.1993.

Ato nuk mund te zbatonin nje dekret presidencial, qe, sipas dispozitave kushtetuese, nuk kishte marre fuqi juridike. Nga ana tjeter, nje ligj i miratuar disa vjet me vone, sic eshte ligji nr.8340/1 date 06.05.1998, edhe sikur te konsiderohet si ligj me fuqi prapavepruese, nuk mund te shuaje pasojat qe kane ardhur si rezultat i zbatimit te ligjeve te kohes. Si organet e pushtetit ekzekutiv e te administrates shteterore, edhe gjykatat, kane pasur te drejte e kane qene te detyruara te zbatojne vetem ligjet (normat juridike) qe kane qene ne fuqi ne kohen kur kane shqyrtuar e kane vendosur per ceshtjet konkrete perkatese.

Gjersa pasojat per ceshtje konkrete kane ardhur nen regjimin e nje ligji te meparshem, sic eshte ligji per kthimin e pronave, atehere keto ceshtje, qofte edhe me karakter prapaveprues, konsiderohen te perfunduara dhe rregullimet e ndryshme te mevoneshme nuk mund t`i prekin ato.

Gjithesesi, nje ligj i ri, me karakter prapaveprues ose jo, ose duhet te rregulloje disa marrdhenie qe nuk ishin rregulluar me pare juridikisht, ose duhet t`u beje nje rregullim te ndryshem marrdhenieve te mepareshme d.m.th. te shfuqizoje apo ndryshoje, te pakten, nje ose disa norma te mepareshme.

Po t`i referohemi Ligjit nr.8340/1 date 06.05.1998 “Per rregullimin e pasojave, qe kane rrjedhur nga zbatimi i dekretit nr.204 date 05.06.1992 “Per pasurine e sindikatave “”, kontatojme se:

1. Nuk gjejme asnje dispozite qe te shfuqizoje, jo me ne menyre te shprehur, por edhe te nenkuptuar,  ndonje dispozite te mepareshme.

2. Disa dispozita te ketij ligji jane thjesht perseritje te disa dispozitave te dekretit nr.204, date 05.06.1992 (p.sh. nenet 1, 2).

3. Disa dispozita te tjera permbajne rregullime qe behen per here te pare persa i perket menyres se administrimit nga ana e sindikatave te pasurise se perfituar nga shteti, si dhe vendosin disa kufizime ne ushtrimin e plote te tagrave te sindikatave  si pronare te pasurise te perfituar nga shteti, (nenet 4, 6, 8). Gjithesesi, keto dispozita te reja nuk prekin problemin themelor qe lidhet me ceshtjen objekt shqyrtimi: Ne se pasuria qe ka qene e ish-pronareve dhe qe shteti u a ka kaluar sindikatave, do te vazhdoje t`u lihet ne te ardhmen ne pronesi atyre, apo do t`u kthehet ish-pronareve (trashegimtareve te tyre) sipas kritereve te vendosura me ligjin nr.7698 date 15.04.1993.
4. Ne kete ligj hasim edhe nje dispozite me karakter thjesht referues, sic eshte ajo e parashikuar ne nenin 5 te tij. Sipas kesaj dispozite, “Trualli pasuri e sindikatave sipas nenit 1 te ketij ligji, konsiderohet prone e zene. Ish-pronaret kompensohen sipas ligjit nr.7698, date 15.04.1993 “Per kthimin e kompensimin e pronave ish-pronareve”.

Ne funksion te problemit te shtruar per zgjidhje ne ceshtjen objekt shqyrtimi ne Kolegjet e Bashkuara, d.m.th. ne se prona e ish-pronareve ne formen e ndertesave ekzistuese apo trojeve te pazena, qe u ka kaluar sindikatave ne vitin 1992, do te vazhdoje te mbetet ne pronesi te sindikatave apo do t`u kthehet ish-pronareve (trashegimtareve te tyre) sipas kritereve te Ligjit nr.7698 date 15.04.1993, duhet te perqendrohemi vetem ne ballafaqimin midis dy regjimeve juridike: Atij te bere me Ligjin nr.8340/1 date 06.05.1998 dhe atij te bere me Ligjin nr.7698, date 15.04.1993.

Me konkretisht, pyetja shtrohet si me poshte:

Ne rastet e ndeshjes (kolizionit) midis dy rregjimeve te ndryshme juridike, te pasqyruara ne dy ligje te ndryshme, dispozitat e cilit ligj do te zbatohen. 

Ne analize te fundit, ne zgjidhjen e ceshtjes objekt shqyrtimi, e te ceshtjeve te ngjashme si kjo, do te kene perparesi interesat e ish-pronareve (trashegimtareve te tyre) apo interesat e sindikatave.

Per efekt te unifikimit te praktikes gjyqesore per kete problem, Kolegjet e Bashkuara te Gjykates se Larte, nepermjet ketij vendimi konkludojne se:

1. Sa here qe perplasen interesat e ish-pronareve (trashegimtareve te tyre), qe perfitojne kthimin (restitucionin) e ndertesave te pandryshuara apo trojeve te pazena, sipas dispozitave te Ligjit nr.7698, date 15.04.1993, me interesat e sindikatave, qe i kane fituar keto ndertesa apo troje, sipas dekretit nr.204, date 05.06.1992, pasojat e te cilit jane rregulluar me ligjin nr.8340/1 date 06.05.1998,  perparesi ka mbrojtja e interesave te ish-pronareve (trashegimtareve te tyre).

2. Ligji nr.8340/1 date 06.05.1998 “Per rregullimin e pasojave qe kane rrjedhur nga zbatimi i dekretit nr.204, date 05.06.1992 “Per pasurine e sindikatave””, eshte i zbatueshem per aq sa nuk bie ne kundershtim me dispozitat e Ligjit nr.7698, date 15.04.1993 “Per kthimin dhe kompensimin e pronave ish-pronareve”.

Edhe sikur dekreti nr.204, date 05.06.1992 “Per pasurine e sindikatave”, te kish marre fuqi juridike rregullisht, duke u kunderfirmuar nga Kryeministri e nga Ministri i Financave, si dhe te ish miratuar nga Kuvendi rregullisht ne sesionin me te afert, perseri perparesi do te kish ligji per kthimin e kompensimin e pronave ish-pronareve kundrejt dekretit mbi pasurine e sindikatave.  

Ne pamje te pare te krijohet ideja qe perparesi duhet te kishte dekreti, sepse ky akt normativ me fuqine e ligjit eshte miratuar perpara ligjit dhe se njohja e te drejtes se pronesise se sindikatave mbi pronat qe kane ne administrim ne funksion te qellimit te ushtrimit te veprimtarise se tyre sipas ligjit e statutit te tyre, do te perbente nje rregullim te vecante ne raport me rregullimet e pergjithshem te marrdhenieve te pronesise qe behet me ligjin per kthimin e kompensimin e pronave ish-pronareve. Eshte parim juridik i njohur dhe i gjithepranuar ai sipas te cilit perparesi ne respektim merr rregullimi i vecante i pranuar ne nje ligj te caktuar kundrejt, rregullimit te pergjithshem te pranuar ne nje ligj tjeter, ne qofte se njeri ligj nuk konsiderohet se shfuqizon tjetrin.

Megjithate dy regjimet juridike te dy akteve normative me fuqine e ligjit (dekretit dhe ligjit ne fjale) ne nje veshtrim me te pergjithshem do te perbenin  nje kuader te caktuar te nje regjimi juridik ne ndryshim, i cili ka pasqyruar e ka rregulluar ne nje proces evoluimi te shpejte idete dhe qellimet e ligjvenesit me karakter politik, ekonomik e social.

Ne ate kohe nuk kishte filluar ende ndonje nisme ligjvenese per kthimin e pronave apo kompensimin e ish-pronareve te shpronesuar nga shteti ne periudhen e regjimit komunist dhe ligjvenesi (perfshi edhe Presidenti) nuk kishin ndonje pengese juridike per te disponuar pjese te prones shteterore ne dobi te sindikatave, te cilat, pas ndryshimeve perkatese ligjore, fitonin nje personalitet te plote juridik, pjese e te cilit do te ishte edhe pavaresia e tyre e plote ekonomike e financiare. Ne ate kohe nuk perjashtohej mundesia qe sindikatave t`u kalonin ne pronesi, sipas modaliteteve te dekretit, edhe ndertesa te pandryshuara apo troje te lira, te cilat ishin shtetezuar, shpronesuar, konfiskuar, apo marre pa te drejte nga shteti me cdo menyre tjeter, pas dates 29 nentor 1944.

Me hyrjen e tij ne fuqi, Ligji nr.7698, date 15.04.1993 “Per kthimin e kompensimin e pronave  ish-pronareve” solli nje rregullim te plote e te drejte te problemit te kthimit te pronave apo kompensimit te ish-pronareve.

Ligjvenesi vendosi te ktheje ne natyre, e jo te kompensoje, te gjitha ndertesat e pandryshuara e trojet e lira (te pazena), te ish-pronareve, pa bere perjashtim ne se keto vazhdonin te ishin ne pronesi te shtetit, apo kishin kaluar gjate viteve te shkuara ne pronesi te pronareve te tjere. Ky rregull zbatohej pa perjashtim edhe kunder atyre qe i kishin perfituar keto prona kundrejt shperblimit e me mirebesim dhe i kishin poseduar e gezuar ato qetesisht per nje kohe te gjate.

Ne kete drejtim ligjvenesi nuk ka bere perjashtim per asnje person te trete perfitues te ligjshem, perfshi ketu edhe sindikatat perfituese prej dekretit ne fjale, ne eventualitet qe dekreti te kish fituar fuqi juridike rregullisht. Sipas ketij ligji personat e trete perfitues te ligjshem nuk do te prekeshin vetem ne qofte se ish-pronar i prones se kerkuar per t`u kthyer do te ishte ndonje nga subjektet e parashikuara ne nenet 23 e 24 te tij.

Si perfundim, dekreti nr.204, date 05.06.1992 do te ruante fuqine, po ta kish fituar ate rregullisht, dhe Ligji nr.8340/1, date 06.05.1998 do te ishte i zbatueshem persa i perket pronave ne formen e ndertesave te pandryshuara apo trojeve te pazena, duke i lene ato ne pronesi te sindikatave, vetem ne eventualitet te ekzistences se kushteve te neneve 23 e 24 te ligjit te kthimit te pronave, si dhe, ne menyre evidente, ne rastet kur ish-pronaret (trashegimtaret e tyre) rezulton te mos u jene drejtuar Komisioneve te Kthimit e Kompensimit te Pronave te ngritura prane Bashkive e Keshillave te rretheve. Kuptohet qe ketu nuk vihet ne diskutim fitimi nga sindikatat i pronesise mbi pasurine shteterore qe shteti ka vendosur t`u a kaloje sindikatave dhe qe nuk ka lidhje me ate pasuri te paluajteshme qe u kthehet ish-pronareve apo trashegimtareve te tyre.

Gjithashtu nenvizojme se, Ligji nr.7698 date 15.04.1993, ne nenin 29 te tij, parashikon se, “Te gjitha dispozitat ligjore qe vijne ne kundershtim me kete ligj, shfuqizohen.”

Ne kete drejtim nuk do te bente perjashtim edhe dekreti nr.204, date 05.06.1992 edhe sikur ai te kish marre fuqi juridike pas nxjerrjes se tij, nepermjet kunderfirmimit te tij, sipas nenit 29 te Ligjit nr.7491, date 29.04.1991 “Per Dispozitat Kryesore Kushtetuese”. Ai do te gjente zbatim vetem brenda hapesires qe nuk do te krijonte ndeshje me ligjin e kthimit e te kompensimit te pronave. Brenda kesaj hapesire do te gjeje zbatim gjithashtu edhe Ligji nr.8340/1 date 06.05.1998, i cili ka marre persiper te rregulloje pasojat qe kane rrjedhur nga zbatimi i dekretit …”. Edhe “rregullimi i pasojave” per te ardhmen nuk mund te behet ne nje menyre te tille qe t`u bjere ndesh dispozitave te ligjit te kthimit e kompensimit te pronave ish-pronareve.

Ne te gjitha rastet kur ka konflikt midis ish-pronareve e sindikatave, perparesi ne zgjidhjen e tyre merr interpretimi e zbatimi i Ligjit nr.7698, date 15.04.1993. Kjo perparesi respektohet jo vetem kur keto konflikte kane lindur, jane gjykuar dhe vendimet kane marre forme te prere para hyrjes ne fuqi te Ligjit nr.8340/1 date 06.05.1998, por edhe per rastet e vertetuara pas hyrjes ne fuqi te ketij ligji. 

PËR KËTO ARSYE

Kolegjet e Bashkuara te Gjykates se Larte mbeshtetur ne nenin  485/a te  K.Pr.Civile

V E N D O S Ë N

1. Lenien ne fuqi te vendimit nr.3438, date 19.6.1996 te Gjykates se Apelit Tirane dhe nr.639, date 29.4.1997 te Gjykates se Kasacionit.

2. Ky vendim unifikues per praktiken gjyqesore te dergohet per botim ne Fletoren Zyrtare.

Tirane, me 29.06.2001
